Oila jamiyat va davlat himoyasida

Oila jamiyat va davlat himoyasida

2018 yil 27 iyun kuni Prezident Shavkat Mirziyoev «O’zbekiston Respublikasida oila institutini
mustahkamlash kontseptsiyasini tasdiqlash to’g’risida»gi qarorni qgabul qildi. Hujjatga muvofiq,
quyidagilar O’zbekiston Respublikasida oila institutini mustahkamlash bo’'yicha asosiy yo’nalishlar etib
belgilandi: Oila institutini mustahkamlashning institutsional va huquqiy asoslarini takomillashtirish,
ijtimoiy sheriklikni kuchaytirish;

Zamonaviy oilani mustahkamlash va rivojlantirish masalalari bo'yicha fundamental, amaliy va
innovatsion tadqgiqgotlar olib borish;

Demografik rivojlanishni rag’batlantirish va oila farovonligi darajasini oshirish;

Oilaning tarbiyaviy-ta’lim salohiyatini mustahkamlash, jamiyatda an’anaviy oilaviy gadriyatlarni
saqglash, oilalarda ma’naviy-axloqiy muhitni yaxshilash;

Oilalarga ta’sirchan metodik, konsultativ va amaliy yordam ko’rsatishning samarali tizimini yaratish.

Qaror bilan O’zbekiston Respublikasida oila institutini mustahkamlash kontseptsiyasi va uni amalga
oshirish bo’yicha «Yo’l xaritasi» tasdiglandi.

«QOila» markazi, O’zbekiston Xotin-gizlar qo’mitasi, «Mahalla» xayriya jamoat fondi, O’zbekiston
yoshlar ittifoqi va keng jamoatchilikning Xalgaro oila kunini respublikaning barcha hududlarida har vyili
nishonlash to’g’risidagi taklifi ma’qullandi. «Oila» markaziga respublikada 2019 yilda va keyingi yillarda
Xalgaro oila kunini nishonlash to’g’risidagi hukumat farmoyishi loyihasini kiritish topshirildi.

Boy ilmiy-madaniy merosimiz, gadimiy urf-odat hamda an’analarimizdan ayonki, har ganday zamon va
makonda ham oila biz uchun mugaddas gadriyat sanalgan. Binobarin, tarbiyaviy, ma’naviy-ma’rifiy, ruhiy-
axloqiy, iqtisodiy-huqugiy munosabatlarga asoslangan ijtimoiy birlik hisoblanmish oila ganchalik
mustahkam bo’lsa, jamiyat ham shunchalik bargaror taraqqiy etishini ajdodlarimiz juda yaxshi
anglashgan.

Shu bois ota-bobolarimiz oilaga juda katta e’tibor bilan qgarashgan. Buyuk allomalarimiz ?Vléhq’mud
Koshg’ariy, Ahmad Yugnakiy, Kaykovusdan tortib Beruniy, Ibn Sino, Forobiy, Alisher Navoiy, Mirzo
Ulug’bek va boshqgalargacha o’z asarlarida oilaviy masalalar, xususan, oila a’zolari o’rtasidagi o’zaro



munosabatlar, bola tarbiyasida ota-ona, bobo-buvining o’rni, komil va vatanparvar shaxsni yetishtirishda
bu muhim ijtimoiy institutning roliga alohida yondashib, ibratli hikoyatlar, rivoyatlar, farzandlarga
maktublar, hikmatli so’zlar, she’riy satrlar orqali pand-nasihatlar, hayotiy xulosalar yozib qoldirganlar.
Mahmudxo’ja Behbudiy, Abdurauf Fitrat, Abdulla Avloniy, Abdulla Qodiriy, Cho’lpon, Munavvarqori
Abdurashidxonov kabi ma’rifatparvarlarimiz ham odob-axlogi go’zal, jismonan va ma’nan yetuk avlodni
tarbiyalashning yagona yo’li — barqaror oila qurish ekanini, oilani mustahkamlamasdan davlat va jamiyat
taraqqiyotiga erishib bo’Imasligini ta’kidlashgan.

Bugungi shiddat bilan o’zgarib borayotgan globallashuv davriga kelib ham O’zbekiston o'z istigboli va
kelajagini oilani rivojlantirish, uni e’zozlashda, deb bilayotgani yuqoridagi an’anaviy qadriyatlarimizni
yanada boyitgan holda zamonaviy, namunali va farovon oilani barpo etish davlat siyosatining ustuvor
yo'nalishlaridan biriga aylanganida ham yagqgol namoyon bo’lImoqda.

Prezidentimizning joriy yil 2 fevraldagi “Xotin-qizlarni go’llab-quvvatlash va oila institutini mustahkamlash
sohasidagi faoliyatni tubdan takomillashtirish chora-tadbirlari to’g’risida”gi Farmoni bilan milliy hamda
ma’naviy qadriyatlarimiz asosida ushbu sohada yillar davomida to’planib golgan, e’tibordan chetda qgolib
kelgan muammolar yechimi yuzasidan tegishli davlat organlari hamda jamoat tashkilotlari oldiga eng
muhim va dolzarb vazifalar go’yildi. Mazkur Farmonga binoan, Vazirlar Mahkamasi huzurida “Oila” ilmiy-
amaliy tadqigot markazi oila instituti sohasida yagona davlat siyosatini yurituvchi tizim sifatida tashkil
etildi. Markazning asosiy vazifasi davlat va jamoat tashkilotlari, parlament, siyosiy partiyalar, ommaviy
axborot vositalari hamda fugarolik jamiyatining boshqa institutlarini O’zbekiston oilalarini mustahkamlash
g’oyasi atrofida birlashtirish, bu boradagi ishlarni muvofiglashtirib borish, mamlakatda fagat sog’lom oila
— sog’lom jamiyat ustuni bo’la olishini aholi ongiga singdirish, ilmiy-innovatsion tadqiqgotlarni amalga
oshirish orgali oila institutini mustahkamlash etib belgilangani mamlakatimizda bu borada mutlago yangi
bosqgichdagi sa’y-harakatlar boshlanganidan dalolat beradi.

O’z navbatida, umuminsoniy va milliy oilaviy qadriyatlarni tahlil qilish asosida zamonaviy, namunali
oila mezonlarini belgilash hamda “Oila jamiyat va davlat himoyasida” konstitutsiyaviy printsipini keng
targ’ib etish va jamiyatga singdirish masalalariga kompleks yondashish faoliyatimizda ustuvor ahamiyat
kasb etmoqda.

Xususan, oilani mustahkamlash va rivojlantirish, oilalarda ma’naviy-axlogiy muhitni yaxshilash,
jamiyatda eng ibratli oilaviy an’analarni saqglab qolish hamda targ’ibot qilish masalalari bo’yicha
hududlarda gator fundamental, amaliy va innovatsion tadgiqotlar olib borilayotir. Misol uchun, zamonaviy
muvaffaqgiyatli oila mezonlari ganday bo’lishi kerak, degan mavzuda respublikamizning turli viloyatlarida
800 dan ortiq oilalarda ijtimoiy so’rovlar o’tkazilib, yakuniy natijalar bo’yicha zamonaviy oilaning modeli
ishlab chiqildi. Tadgiqot o’tkazilgan oilalar vakillarining fikrlariga ko’ra, oiladagi sog’'lom va bargaror,
osoyishta psixologik muhit; yuksak ma’naviy-axloqiy tarbiya; yetarli darajadagi iqtisodiy va maishiy
sharoitlar; oila a’zolarining ta’lim yo’nalishida oliy ma’lumotlilik darajasi; sihat-salomatlikka alohida
e’'tibor garatish zamonaviy namunali oilaning asosiy mezonlari qatoriga kiradi.

Respublikamizning uchta viloyatida olib borgan tadgiqotlarimizdan ma’lum bo’ldiki, oilalar barbod
bo’lishiga quyidagi omillar asosiy sabab bo’Imoqda:

Psixologik omil — oiladagi og’ir psixologik muhit, o’zaro tushunishning yo’qligi, oiladagi doimiy
nizolar, ota-onalarning yosh er-xotin hayotiga aralashishlari, yosh er-xotinlarni begonalashtirib qo’yish, bir-
biriga befarqlik;

ljtimoiy omil — ichkilikbozlik, farzandsizlik, er yoki xotinning salomatligi yaxshi emasligi;

Ma’'naviy-axlogiy omil — er-xotindan birining uzoq vaqt davomidagi nikohdan tashqari aloqalari;

Igtisodiy omil — turarjoy sharoitlarining qoniqgarli emasligi, moddiy yetishmovchilik, ishsizlik, erning
oilani ta’'minlamasligi, mehnat migranti sifatida chet elga ketgan er-xotindan birining oilasi bilan alogasi

uzilgani, garzlarni uzolmaslik bo’lib o’tmoqda.

Hozirgi kunda esa butun respublika bo’ylab mahalla fuqgarolar yig’inlarining xotin-gizlar bilan ishlash va
oilalarda ma’naviy-axloqgiy gadriyatlarni mustahkamlash bo’yicha mutaxassislari o’quvlari izchil davom

ettirimoqgada. 573

Oila instituti sohasida markazimiz bir gator davlat va nodavlat, xalgaro tashkilotlar bilan ham o’zaro
hamkorlik alogalarini mustahkamlamogda. Ayni paytga qadar 20 dan ortig tashkilotlar bilan



Memorandum imzolanib, faol hamkorlik o’rnatildi.

Shu o’rinda alohida ta’kidlash joiz, joriy yilning 27 iyunb kuni Prezidentimiz garori bilan O’zbekiston
Respublikasida oila institutini mustahkamlash kontseptsiyasi va uni amalga oshirish bo’yicha “Yo’l
xaritasi” tasdiglangani ham yurtimizda oilalar farovonligi uchun davlat hamda jamiyat astoydil
gayg’'urayotganining hayotiy ifodasi bo’ldi.

Ushbu Kontseptsiyani amalga oshirishdan ko’zlangan asosiy magsad mamlakatimizdagi har bir
oilaning huguqg va manfaatlarini to’lig ro’yobga chiqarish, ular uchun munosib turmush sharoitini yaratish,
oilaviy munosabatlar muvozanatini ta’minlash, oila farovonligini oshirish, muxtasar aytganda, oila
institutini har tomonlama qo’llab-quvvatlagan holda, davlatimizning izchil va bargaror taraqgiyotiga
erishishdir. Niyatimiz, har bir oila ma’naviy sog’lom, baxtli va xotirjam hayot kechirsin. Oila bag’rida
ulg’ayayotgan farzandlar komil inson sifatida voyaga yetib, davlatimizning kuchiga kuch, qudratiga
qudrat go’shaversin. Zero, oila jamiyatning asosiy bo’g’ini ekan, uning mustahkam bo’lishi, farovonligi
davlatimiz va jamiyatimiz ravnaqgiga xizmat qilishi, shubhasizdir.

